
Texte
Transcription diplomatique
Ie pouuois bien plus ſage diſcourir,
Sus vn proget d'vne plus haulte eſtophe,
Et me guidant au train d'vn philoſophe,
Deſſus vn ciel, deſſus ce rond courir :

Mais ceſt erreur qui or' me fait mourir,
En vn Daimon mes penſements eſchauffe,
Qui rend mon ſens ſi bigarrement goffe,
Qu'ailleurs qu'au feu ie ne me veux nourrir.

Du plus ingrat qu'vne excellence couure,
De mon eſprit le naïf ie deſcouure,
Pour moyenner à mes douleurs ſecours.

Si en mes vers vn diſcours ie n'embraſſe,
Si ſçay ie bien qu'en ce que ie tracaſſe,
Ie ſeruiray aux autres de diſcours.

